
Innihald
Góðan dag.

Meðfylgjandi er afrit stjórnsýslukæru, móttekin 23. janúar 2026 ásamt fylgiskjali, þar sem 
bifreið kæranda bílnúmer  var fjarlægð af Vöku þar sem hún stóð við Staðarbakka 
8 í Reykjavík. 

Vegna framkominnar kæru óskast upplýsingar sem fyrst um hvort liggi fyrir kæranleg 
ákvörðun af hálfu eftirlitsins og óskast hún þá send nefndinni. Jafnframt er farið fram á að 
úrskurðarnefndin fái í hendur önnur gögn er málið varða og er stjórnvaldi jafnframt gefið 
kostur á að skila umsögn í málinu innan 15 daga frá dagsetningu þessarar 
tilkynningar, en hægt er að óska eftir 15 daga viðbótarfresti, sbr. 5. mgr. 4. gr. laga nr. 
130/2011 um úrskurðarnefnd umhverfis- og auðlindamála.

Óskast staðfest um móttöku.

HER-202602-6414 

USK26020195 

Efni: Umsögn Heilbrigðiseftirlits Reykjavíkur í máli nr. UUA2601014, vegna kæru Diðriks 
Vals Diðrikssonar, dags. 23. janúar 2026. 
Kærandi kærir í framangreindri kæru að bifreið kæranda hafi verið fjarlægð af Vöku þar 
sem hún stóð við Staðarbakka 8 í Reykjavík.  

Málavextir 

Heilbrigðiseftirliti Reykjavíkur (HER) barst kvörtun, dags. 11. desember 2025 um númerslausa 
bifreið sem var lagt á borgarlandi gegnt Staðarbakka 8.  

Við eftirlit HER, dags. 16. desember var staðfest að á umræddum stað í götunni Staðarbakka 
væri númerslaus bifreið á borgarlandi sem lögreglan hafði tekið úr umferð. Í umræddri 
eftirlitsferð var límdur viðvörunarmiði á bifreiðina og gefin frestur til 30. desember til að fjarlægja 
bifreiðina. Á viðvörunarmiðanum voru jafnframt veittar kæruleiðbeiningar.   

Bifreiðin var fjarlægð, dags. 15. janúar 2026 af Vöku hf. og leyst út þaðan af eiganda þann 16. 
janúar 2026.  

Kröfugerð 
Heilbrigðiseftirlit Reykjavíkur gerir þá að kröfu að öllum kröfum kæranda verði hafnað. 

Afstaða Heilbrigðiseftirlits Reykjavíkur 

Markmið laga um hollustuhætti og mengunarvarnir nr. 7/1998 er meðal annars að búa 
landsmönnum heilnæm lífsskilyrði og vernda þau gildi sem felast í heilnæmu og ómenguðu 
umhverfi. Samkvæmt lögunum er heilbrigðisnefndum og heilbrigðisfulltrúum falið að framfylgja 
ákvæðum laga nr. 7/1998 um hollustuhætti og mengunarvarnir og reglugerðum sem settar eru 
á grundvelli þeirra þ.m.t. reglugerð um hollustuhætti nr. 903/2024 og reglugerð um 
meðhöndlun úrgangs. nr. 803/2023.  

Í 18. gr. reglugerðar um hollustuhætti koma fram ákvæði sem sett eru fram til að stuðla að 
markiði laga um hollustuhætti og mengunarvarnir en þar kemur fram í 2. mgr. að bannað sé 
að skilja eftir, flytja, dreifa eða geyma hluti, búnað eða tæki á þann hátt að valdið geti skaða, 
mengun, óþrifnaði eða lýti á umhverfinu. Þetta gildir jafnt um smætti sem stærri hluti. Í 3. mgr. 
ákvæðisins kemur svo fram að heilbrigðisnefnd sé heimilt að láta fjarlægja lausamuni, 
númerslausar bifreiðar, bílflök og sambærilega hluti að undangenginni viðvörun, svo sem með 

álímingarmiða með aðvörunarorðum. Tilkynna skal lóðareiganda eða eiganda lausamunar um 
málið eftir því sem kostur er, til að stuðla að því að hlutaðeigandi hafi fengið vitneskju um málið 
og gefist færi á að bregðast við áður en hluturinn er fjarlægður, sbr. einnig reglugerð um 
meðhöndlun úrgangs.  

Í 14. gr. reglugerðar um meðhöndlun úrgangs kemur fram að heilbrigðisnefnd sé heimilt að 
láta fjarlægja lausamuni, númerslausar bifreiðar, bílflök og sambærilega hluti á almannafæri 
að undangenginni viðvörun, t.d. með álímingarmiða með aðvörunarorðum. 

Með vísan til ofangreindra ákvæða er heilbrigðisnefndum og heilbrigðisfulltrúum veittar skýrar 
heimildir til að fjarlægja lausamuni, númerslaus ökutæki, bílflök og sambærilega hluti á 
borgarlandi sem er almannafæri.  

Líkt og fram kemur í málavaxtalýsingu hér að ofan þá var límdur viðvörunarmiði á bifreiðina, 
dags. 16. desember 2025 og veitur 14 daga frestur til að fjarlægja bifreiðina. Bifreiðin var svo 
fjarlægð þann 15. janúar 2026 þ.e. rétt tæplega mánuði eftir að viðvörunarmiðinn var límdur á 
bifreiðina. Þar sem bifreiðin stóð númerslaus í borgarlandi voru ekki til staðar upplýsingar sem 
HER gat notað til þess að finna eiganda bifreiðarinnar. 

Með hliðsjón af því sem að framan segir verður séð að eigandi bifreiðarinnar hafði mjög rúman 
tíma til þess að bregðast við og fjarlægja hina númerslausu bifreið af borgarlandi sjálfur. Telja 
verður jafnframt að álíming viðvörunarmiða á hina númerslausu bifreið hafi verið fullnægjandi 
með hliðsjón af reglum stjórnsýsluréttar og þeim kröfum sem fram koma í reglugerðum nr. 
803/2023 og 903/2024. Jafnframt skal tekið fram að þau sjónarmið sem fram koma í áliti 
umboðsmanns Alþingis í máli nr. 10008/2019 er varða álímingu viðvörunarmiða, eiga ekki við 
í þessu máli þar sem að í framangreindu áliti umboðsmanns reyndi á fjarlægju bifreiðar sem 
stóð á einkalóð en í þessu máli stóð bifreiðin í borgarlandi.  

Niðurstaða 

Með hliðsjón af því sem öllu framangreindu hefur ekkert komið fram er valdið getur ógildingu 
þess að bifreiðin hafi verið fjarlægð og ítrekar Heilbrigðiseftirlit Reykjavíkur þá kröfu sína að 
úrskurðarnefndin  hafni öllum kröfum  kærenda í málinu.  

Taki nefndin til skoðunar aðrar málsástæður en fram koma í kæru og í umsögn þessari er þess 
óskað að HER verði gert kleift að tjá sig um þær áður en til úrskurðar í málinu kemur.  

F.h. Heilbrigðiseftirlit Reykjavíkur,

Bjarki Freyr Arngrímsson  
Skrifstofa stjórnsýslu og gæða 
Umhverfis- og skipulagssvið  


	0875254c-ef25-45fc-a37e-f31fa1aed213
	Kæra UUA260114_álíming við Staðarbakka 8
	Umsögn v. kæru nr. UUA2601014



